
Pennod 4

Pris

Mae amrywiaeth eang o strategaethau prisio ar gael i fusnesau. Cyn iddynt allu ystyried pa un i’'w
mabwysiadu, mae’n rhaid i fusnesau feddwl am effeithiau cyflenwad a galw yn y farchnad. Dull marchnad
yw’r enw ar y rhyngweithio hyn rhwng cyflenwad a galw.

Bydd y dull marchnad, trwy’r rhyngweithio rhwng cyflenwad a galw, yn gosod pris cynhyrchion yn ogystal

a phennu’r swm a gyflenwir. Defnyddir y cymysgedd marchnata cyfan i ddylanwadu ar batrwm y galw yn 'y
farchnad, fel bod busnesau’n gallu rheoli pris i ryw raddau. Fodd bynnag, mewn rhai amgylchiadau, bydd yn
rhaid i fusnesau dderbyn y pris a osodir gan y farchnad. Derbyniwr pris yw’r enw ar y math hwn o fusnes.
Derbyn pris y farchnad (bod yn dderbyniwr pris) yw’r unig ddewis mewn cystadleuaeth berffaith.

Mae cystadleuaeth berffaith yn digwydd pan fydd nwyddau’n ddiwahaniaeth (ni ellir gwahaniaethu
rhyngddynt), pan fydd nifer fawr o gynhyrchwyr, a phan fydd gan brynwyr wybodaeth gyflawn am yr hyn sydd
ar gael yn y farchnad. Pan fydd nwydd a gynhyrchir yr un fath &’r gystadleuaeth a bod nifer fawr o gyflenwyr,
gall sefyllfa godi sy’n agos at fod yn gystadleuaeth berffaith. Gallwn weld cystadleuaeth sydd bron yn
berffaith yn y marchnadoedd ar gyfer rhai mathau o gynnyrch ffres (letys, ciwcymbrau, tomatos ac ati). Yn yr
amgylchiadau hyn, nid oes gan y cynhyrchwr lawer o reolaeth dros y pris, neu ddim rheolaeth o gwbl drosto,
ac felly mae’n rhaid iddo dderbyn pris cyfredol y farchnad. Mae’r cynhyrchwr yn dderbyniwr pris.

Pan nad yw busnes yn dderbyniwr pris, sy’n wir yn y rhan fwyaf o farchnadoedd, yna fe all ddefnyddio
strategaethau prisio. Nid yw pob strategaeth brisio ar gael i bob busnes, ond mae dewisiadau i'w gwneud o
hyd. Mae strategaethau prisio’n cael eu rhannu’n ddau grwp cyffredinol:

1. Strategaethau prisio sy’n gyfeiriedig at y farchnad — mae busnesau yn gyfeiriedig at y farchnad pan
fyddant yn cynhyrchu’r hyn y mae’r farchnad yn dymuno ei gael. O ran pris, mae hyn yn golygu y bydd
busnes sy’n gyfeiriedig at y farchnad yn gosod pris ar lefel y mae’r farchnad yn fodlon ei derbyn.

2. Strategaethau ar sail cost — mae busnesau’n gyfeiriedig at y cynnyrch pan fyddant yn cynhyrchu
nwyddau heb gyfeirio’n fanwl at anghenion defnyddwyr. O ran pris, mae hyn yn golygu y bydd busnes
cyfeiriedig at y cynnyrch yn gosod pris sy’n gysylltiedig a chost cynhyrchu neu gyflenwi’r cynnyrch.



Strategaethau prisio sy’n gyfeiriedig at y farchnad

Bydd y math o strategaeth a ddefnyddir yn dibynnu ar sawl ffactor. Gallai’r rhain gynnwys y math o
gynhyrchion, y dewis o gynhyrchion, amgylchiadau economaidd, cryfder ariannol y busnes a lefel y
gystadleuaeth yn y farchnad.

Sgimio’r farchnad

Mae sgimio’r farchnad yn golygu codi pris uchel er mwyn cael yr elw mwyaf posibl o bob eitem a werthir

am gyfnod cyfyngedig. Y nod yw cael cymaint o elw & phosibl o gynnyrch newydd tra’i fod yn unigryw yn 'y
farchnad. Mae’r gallu i sgimio’n dibynnu ar fod a8 mantais dechnolegol neu fantais yn seiliedig ar ddelwedd
brand. Os ceir manteision technolegol, bydd rhai defnyddwyr, sy’n cael eu hadnabod fel mabwysiadwyr
cynnar, yn fodlon prynu cynhyrchion er mwyn bod y cyntaf i fod yn berchen arnynt. Mae watshis digidol yn
enghraifft dda o hyn. Pan lansiwyd yr oriawr ddigidol gyntaf, gallan nhw fod wedi gwerthu am oddeutu £500:
gallai oriawr tebyg heddiw werthu am £25. Mae pob iPhone cenhedlaeth newydd yn ‘sgimio’r’ farchnad i
ddechrau pan gaiff ei ryddhau gyntaf.

Gall delwedd brand ganiatau i sgimio’r farchnad ddigwydd hefyd. Bydd cynhyrchion gan frandiau fel Armani
neu Chanel ar frig band prisio’r farchnad. Bydd busnesau’n gweithio’n galed i ddiogelu, datblygu a chynyddu
gwerth eu delwedd brand i ganiatdu i strategaethau sgimio barhau.

Yn yr achos hwn, yr amcan yw ennill rhan o’r farchnad. Mae’n golygu prisio cynnyrch ar lefel isel fel bod
manwerthwyr a defnyddwyr yn cael eu hannog i brynu’r cynnyrch mewn symiau mawr. Gall y strategaeth
brisio hon helpu i sefydlu ffyddlondeb brand — pan fydd pris y cynnyrch yn codi o’r lefel isel gychwynnol, bydd
cwsmeriaid yn parhau i’'w brynu. Fodd bynnag, os gosodir y pris yn rhy isel, gallai cwsmeriaid gredu bod y
cynnyrch o ansawdd isel ac felly ni fyddant yn ei brynu yn y lle cyntaf. Gallai busnesau sy’n defnyddio’r polisi
hwn i ymuno a marchnad newydd golli derbyniadau i ddechrau. Dylid osgoi’r polisi hwn os yw cylchred oes y
cynnyrch yn gymharol fyr, gan na fydd gan y busnes ddigon o amser i adennill cost y strategaeth. Mae’n rhaid
bod digon o amser i'r rhan o’r farchnad dyfu, ac yna gellir codi’r pris yn raddol ac adennill cost gychwynnol y
strategaeth dreiddio.

Yr unig beth y gall llawer o fusnesau bach ei wneud yw derbyn strwythur prisio cyfredol y farchnad. Os
dyma’r unig ddewis sydd ar gael, ceir elfen gref o fod yn dderbyniwr pris. Mae’n rhaid iddynt werthu

eu nwyddau neu wasanaethau am bris sy’n debyg i’r pris a godir gan eu cystadleuwyr. Fel arfer, wrth i
gystadleuwyr newydd ymuno a’r farchnad, bydd yn rhaid i’r pris a godir fod yn debyg i hwnnw a godir gan
arweinydd y farchnad.

Gan ddefnyddio’r strategaeth hon, gosodir prisiau ar lefel sy’n cyfateb i’r hyn y gallai defnyddwyr ddisgwyl

ei dalu. Mae defnyddwyr yn credu eu bod yn cael gwerth o’r pris sy’n cael ei dalu. Er enghraifft, byddai
cynhyrchwr crysau sydd wedi sefydlu enw da am ansawdd a steil yn gosod pris uwch o lawer na’r hyn y gallai
siop stryd fawr fel Marks and Spencer ei godi, er nad oes llawer o wahaniaeth o ran ansawdd o bosibl. Bydd
hyn yn helpu i atgyfnerthu delwedd y cwmni a bydd yn unol &’r negeseuon hysbysebu y mae’r busnes wedi’u
sefydlu.

Mae polisi o brisio nwyddau ychydig islaw ffigur crwn, fel £19.99, yn enghraifft o brisio seicolegol hefyd. Mae
busnesau sy’n defnyddio’r dacteg hon yn gobeithio argyhoeddi prynwyr posibl i brynu eu nwyddau gan gredu
eu bod yn cael gwerth am arian.

Mae'r strategaeth hon yn golygu gwerthu cynhyrchion am golled, gan ddisgwyl y bydd hyn yn cynhyrchu
gwerthiannau ychwanegol o ryw fath, mewn man arall yn y busnes. Y gobaith yw y bydd y gwerthiannau
ychwanegol a geir yn adennill y golled gychwynnol ac yna’n gwneud elw i’r busnes. Yr enghraifft glasurol

o hyn fu archfarchnadoedd yn gwerthu nwyddau fel bara am golled er mwyn denu cwsmeriaid i’'w siopau.
Enghraifft gynyddol gyffredin, sy’n llawer mwy dadleuol, yw archfarchnadoedd sy’n gwerthu cwrw a
gwinoedd am ostyngiad mawr. Mae enghreifftiau eraill o brisio colled arweiniol yn cynnwys ffonau symudol
rhad ac am ddim, lle y gwneir elw ar rentu llinell. Mae’r rhan fwyaf o ffonau symudol yn cael eu gwerthu ar
sail prisio ar golled erbyn hyn.

Mae hyn yn cael ei adnabod hefyd fel prisio rheibus. Mae’n golygu gosod pris yn ddigon isel i yrru
cystadleuwyr o’r farchnad. Yn ogystal & chael ei ddefnyddio gan y busnesau mwyaf ar raddfa genedlaethol,
fe all y math hwn o brisio ymddangos mewn brwydrau rhwng busnesau lleol hefyd. Yn aml, ystyrir bod
prisio distryw’n wrthgystadleuol ac felly’n anghyfreithlon. Mae Microsoft wedi bod yn destun ymchwiliad
gan awdurdodau cystadleuaeth yn yr Unol Daleithiau ac yn Ewrop oherwydd honiadau ynghylch defnyddio
strategaethau prisio distryw trwy fwndelu rhaglenni rhad ac am ddim (fel Windows Media Player) yn ei
systemau gweithredu.

Dyma’r busnesau sy’n canolbwyntio ar gostau mewnol wrth brisio cynhyrchion fel busnesau sy’n gyfeiriedig
at y cynnyrch. Mae’r strategaethau prisio a ddefnyddir yn seiliedig ar y costau cynhyrchu.

Prisio cost
plws

Prisio ar
sail cost

e S

Prisio Prisio cost
cyfraniad lawn

Ceir tri phrif fath o brisio ar sail cynnyrch, ac mae pob un yn defnyddio costau cynhyrchu/cyflenwi fel sail i
ddeillio pris.

Prisio cost plws

Gan ddefnyddio’r dull hwn, ychwanegir canran elw at gost gyfartalog cynhyrchu’r nwydd. Mae hyn yn cael

ei adnabod fel ychwanegiad at y pris cost. Felly, os yw’n costio £1 i gynhyrchu’r nwydd, ac mae’r busnes yn
ychwanegu canran elw o 40%, bydd y busnes yn gwerthu’r nwydd am £1.40. Mae manteision yn gysylltiedig
a’r dull syml hwn o brisio: yn gyntaf, gellir trosglwyddo newidiadau mewn costau’n uniongyrchol i’r prynwr
ac, yn ail, mae pob nwydd a werthir yn cael ei werthu am elw. Fodd bynnag, ceir anfanteision hefyd. Caiff
gweithredoedd cystadleuwyr eu hanwybyddu’n llwyr yn aml. Gall hyn arwain at golli gwerthiannau neu golli
elw os gellid codi pris uwch oherwydd prinder cystadleuaeth neu ddim cystadleuaeth. Hefyd, o ran allforwyr,
nid yw’r dull hwn yn caniatdu ar gyfer newidiadau mewn arian cyfred a fydd yn effeithio ar bris nwyddau a
lefel archebion.

Prisio cost lawn

Mae hyn yn debyg i brisio cost plws, ond mae’n datblygu’r cysyniad ymhellach. Mae’r dull hwn yn ystyried
holl gostau’r busnes. Mae hyn yn golygu y bydd pob nwydd yn cynnwys ei gyfran gorbenion, fel marchnata
a gweinyddiaeth. Mae’r manteision a’r anfanteision yn debyg i brisio cost plws, ond mae cymhlethdod
dosrannu gorbenion yn anfantais ychwanegol.

Prisio cyfraniad

Amrywiad arall ar yr un thema yw hyn, ond yn yr achos hwn bydd y pris yn cael ei seilio ar y costau amrywiol
ynghyd a chyfraniad tuag at y gorbenion a’r elw. Gall y dull hwn roi hyblygrwydd oherwydd gellir derbyn
archebion ar sail cyfraniad gwahanol ar gyfer cynhyrchion gwahanol. Mae’r hyblygrwydd hwn yn caniatdu ar
gyfer defnyddio strategaethau prisio, fel gwahaniaethu pris rhwng gwahanol brynwyr.

Beirniadaeth o brisio ar sail cost

O ganlyniad i'w ddull cyfeiriedig at y cynnyrch, nid yw prisio ar sail cost yn ystyried anghenion a dymuniadau
cwsmeriaid. Os gosodir prisiau’n rhy uchel, bydd gwerthiannau’n dioddef yn anochel. Mae defnyddio’r
dulliau hyn yn golygu bod yn rhaid i gynnydd ychwanegol mewn prisiau ddigwydd wrth i’r gorbenion gael eu
hailddosbarthu. Hefyd, pan fydd busnes yn cynhyrchu ystod eang o gynhyrchion, mae dyrannu gorbenion yn
broses gymhleth sy’n cymryd llawer o amser. Nid yw prisio ar sail cost yn ystyried sefyllfa’r farchnad ac mae’n
rhy anhyblyg pan fydd patrwm y galw’n newid.

Fodd bynnag, gellir dadlau o hyd bod busnesau sy’n defnyddio dulliau prisio ar sail cost yn canolbwyntio
mwy ar eu cryfderau ac nad ydynt yn gwastraffu amser, egni ac arian ar ryfeloedd prisiau di-fudd neu
gystadleuaeth seiliedig ar bris.

Prisio
http://bit.ly/1gnGy13

